
 “Жанубий Қозоғистон” тақвими

ХАЛҚАРО КУРАШ 
ФЕДЕРАЦИЯСИ ПРЕЗИДЕНТИГА – 

ЮКСАК МУКОФОТ
ДАВЛАТ РАҲБАРИ ХАЛҚАРО КУРАШ 

ФЕДЕРАЦИЯСИ ПРЕЗИДЕНТИ 
НЕНАД ЛАЛОВИЧНИ ҚАБУЛ ҚИЛДИ

Учрашувда Қасим-Жўмарт Тўқаев кураш мамлакат-
нинг халқаро спорт майдонларида обрў-эътиборини 
мустаҳкамлашда муҳим ўрин тутишини таъкидлади. 
Шунингдек, жаҳон мусобақаларида муваффақиятли 
иштирок этаётган юрт полвонлари эришаётган ютуқ-
ларни ҳам юксак баҳолади.

Давлат раҳбари Қозоғистоннинг Халқаро кураш феде-
рацияси билан стратегик ҳамкорликни янада кенгайти-
риш ниятида эканини маълум қилди. 

Ненад Лалович Қ. Тўқаевга қабул учун миннатдорчи-
лик билдириб, ҳамкорликни давом эттиришга тайёрли-
гини маълум қилиб, миллий кураш мактаби эришаётган 
улкан ютуқларга алоҳида тўхталди. Ненад Валовичнинг 
фикрича, қозоғистонликларнинг соғлом миллатни шакл-
лантиришга интилиши спорт ва бошқа соҳаларда юқори 
натижаларга эришишга хизмат қилмоқда.

Учрашувда Қозоғистоннинг жаҳон спорт ҳамжамияти-
даги мавқеини мустаҳкамлаш ва курашни устувор спорт 
тури сифатида янада оммалаштириш истиқболлари му-
ҳокама қилинди.

Учрашув якунида Давлат раҳбари Қозоғистонда ку-
рашни ривожлантиришга қўшган ҳиссаси учун Халқаро 
кураш федерацияси президентини II даражали “Достық” 
ордени билан тақдирлади.

       
  Akorda.kz. маълумотлари асосида.

ДАВЛАТ РАҲБАРИ
ҲАМДАРДЛИК БИЛДИРДИ

Президент Қасим-Жўмарт Тўқаев Улитау вилоя-
тидаги “Қазақмыс” корпорацияси конида тош қу-
лаши оқибатида ҳалок бўлган ишчиларнинг қарин-
дошлари ва яқинларига ҳамдардлик билдирди.

Давлат раҳбари Ҳукуматга фавқулодда ҳолат шароит-
ларини чуқур ўрганишни топширди.

Тармоқ бошқармалари ва вилоят ҳокимлигига ҳалок 
бўлганларнинг оила аъзоларига ҳар томонлама ёрдам 
кўрсатиш топширилди.

Қозоғистон Республикаси Фавқулодда вазиятлар ва-
зирлиги матбуот хизмати хабарига кўра, ҳалок бўлган ет-
ти нафар ишчининг жасади юқори қаватга олиб чиқилиб, 
суд-тиббий экспертиза ўтказиш учун  топширилган.

Akorda.kz. 
маълумотлари асосида.

Конда ҳалокат 
юз берди

КОМПАНИЯ ҲАЛОК БЎЛГАН КОНЧИЛАРНИНГ
 ОИЛАЛАРИГА ЁРДАМ КЎРСАТАДИ

Улитау вилоятидаги “Қазақмыс” корпорацияси 
конида тош қулаши оқибатида 7 нафар ишчи ҳалок 
бўлди. “Қазақмыс” жамоа шартномасига мувофиқ, 
“Жомарт” конида ҳалок бўлган ишчиларнинг оила 
аъзоларига барча зарур ёрдамни кўрсатишини таъ-
кидлади.

“Ижтимоий ва моддий қўллаб-қувватлаш, жумладан, 
маънавий зарарни қоплаш мақсадида марҳумларнинг 
оилаларига ишчининг ўртача йиллик иш ҳақининг 10 
баравари миқдорида ва 2 миллион тенгедан ортиқ миқ-
дорда тўловлар дафн маросимларини ташкил этиш учун 
тўланади.

Бундан ташқари, боқувчисини йўқотганлик учун ойлик 
тўловлар, болалар таълими учун тўловлар, вафот этган 
ишчиларнинг кредитлари ва қарзларини тўлаш, шунинг-
дек, оила аъзоларининг илтимосига кўра бошқа турдаги 
ёрдамлар кўрсатиляпти”,  дейилади хабарда.

                          24.kz. маълумотлари асосида.

 Президент

Давлатимиз томонидан аҳоли бандлигини таъминлаш 
масалаларига алоҳида эътибор қаратилмоқда. Бу масала, 
айниқса, аҳолининг қарийб 75 фоизи қишлоқларда истиқо-
мат қилувчи Туркистон вилояти учун долзарбдир. Вилоят 
ҳокими Нуралхан Кўшеров бу борадаги ишларнинг тизимли 
ва самарали олиб борилишини шахсан назорат қилмоқда. 

Президентга мамлакат-
да қонун устуворлигининг 
ҳолати ва назорат қилув-
чи органлар томонидан 
устувор йўналишлар бў-
йича амалга оширилган 
ишлар натижалари тўғри-
сида маълумот берди.

– Прокуратура томонидан 
Жиноят-процессуал кодексига 
мос келмайдиган 32000дан ор-
тиқ ноқонуний қарорлар даст-
лабки тергов босқичида тўхта-
тилди. 4000 нафар фуқарони 
жиноят ишига асоссиз жалб 
этилишининг олди олинди. Бун-
дан ташқари, 1,5 мингдан ор-
тиқ ноқонуний ҳибсга олинган 
шахслар озод этилди. Бош про-
курорнинг саъй-ҳаракатлари 
билан Олий суд томонидан 150 
нафар шахсга нисбатан очилган 
жиноий ишлар ижобий томонга 
ўзгартирилди, шу жумладан, 10 
нафар шахс тўлиқ оқланди, – 
деди у. 

Шу билан бирга, 81 минг на-
фар тадбиркор, 979 минг нафар 
пенсионер, аҳолининг ижтимоий 
ҳимояга муҳтож қатламлари 
ва бошқа фуқароларнинг иж-
тимоий-иқтисодий соҳада бу-
зилган ҳуқуқлари тиклангани 
айтилди. 123 минг ишчининг 

меҳнат ҳуқуқларини бузишнинг 
олди олинди. Жами 4,5 мил-
лиард тенге алимент қарзи ун-
дирилган.

– Ўтган йили 627 миллиард 
тенге миқдоридаги давлатга ет-
казилган зарар қайтарилди.

Иқтисодиётга 12 триллион 
тенгедан ортиқ сармоя жалб 
этган 800 нафар сармоядорга 
прокуратура томонидан тегиш-
ли ёрдам кўрсатилди. 136 на-

фар мансабдор шахс “Прокура-
тура тўғрисида”ги Қонун доира-
сида жавобгарликка тортилди.

Президентга қатор шов-шувга 
сабаб бўлган жиноят ишлари 
борасидаги  терговнинг бориши 
ҳақида маълумот берилди.

Қасим-Жўмарт Тўқаев “Қонун 
ва интизом” тамойилини амалга 
оширишни давом эттириш, бар-
ча соҳаларда қонунчиликни таъ-
минлаш юзасидан топшириқлар 

берди. Шунингдек, фирибгарлик 
ва гиёҳвандликка қарши кураш, 
жамоат жойларида ҳуқуқбу-
зарликларнинг олдини олишда 
ҳуқуқ-тартибот ва бошқа давлат 
органлари фаолиятини муво-
фиқлаштириш муҳимлигини 
таъкидлади.

Akorda.kz. 
маълумотлари 

асосида.

20 февраль – Бутунжаҳон иж-
тимоий адолат куни 2009 йилдан 
буён кўплаб давлатларда нишон-
ланади. Мазкур байрамни жорий 
этишдан кўзланган мақсад – жаҳон 
ҳамжамияти эътиборини ижтимоий 
адолатни ривожлантириш зарурли-
гига эътибор  қаратиб, қашшоқлик, 
гендер тенгсизлиги, ишсизлик, ин-
сон ҳуқуқларига ҳурматсизлик ва 
ижтимоий бефарқлик каби долзарб 
муаммоларни биргаликда ҳал этиш 
бўйича саъй-ҳаракатларни ўз ичига 
олади.

Мамлакатимиз Бирлик кунини ал-
батта нишонлаши лозим. Сабаби, 
жонажон Ватанимизнинг пойдевори 
мустаҳкам, келажаги порлоқ бўлсин, 
десак, бирлигимиз ҳамиша мустаҳкам 
бўлиши зарур. Бу инкор этиб бўлмай-
диган ҳақиқат.

“Мамлакатимиз мустақиллиги ва ҳу-
дудий яхлитлиги барчасидан қадрли. 
Эл бирлиги ушбу буюк қадриятлар би-
лан ёнма-ён туриши зарур. Шундагина 

келажагимиз порлоқ бўлади. Тотувлик 
ва ҳамжиҳатлик фақат давлат сиёса-
тида эмас, балки, жамиятда, оилада, 
жамоада, умуман, барча жойларда 
ташвиқот қилиниши керак. Бу шунчаки 
шиор эмас, балки, ҳар бир фуқаронинг 
кундалик тамойили бўлиши зарур”, де-
ди Давлатимиз раҳбари Қасим-Жўмарт 
Тўқаев Қозоғистон халқи Ассамблея-
сининг “Адолатли Қозоғистон: бирлик, 
барқарорлик, тараққиёт” мавзуидаги 
XXXII сессиясида.

Дарҳақиқат, халқимиз бирлик ва 
тинчликнинг қадрини яхши билади. 
Бу – турли оғир даврларни бошидан 
кечирган, Қозоғистонни макон тут-
ган барча этнослар учун ҳам бебаҳо 
қадрият. Ушбу қадриятларни баҳолай 
олганлигимиз сабабли юртимизда 
тинчлик ҳукмрон. Давлатимиз томони-
дан олиб борилаётган кенг қамровли 
ислоҳотлар замирида эса ижтимоий 
адолатни қарор топтиришдек эзгу мақ-
сад ётади. 

21 ФЕВРАЛЬ – ХАЛКАРО 
ОНА ТИЛИ КУНИ

21 февраль – ЮНЕСКО томонидан Халқаро она 
тили куни деб эълон қилинган. Мазкур сана 2001 
йилдан буён халқаро миқёсда кенг нишонланмоқда.

Халқаро она тили кунининг мазмун-моҳиятида ҳар 
бир халқнинг ўз миллий тафаккури, маънавияти, ру-
ҳиятининг ўзагини ташкил этадиган тилга алоҳида му-
ҳаббатнинг тимсоли ўз аксини топади. Мазкур сана она 
тили байрами сифатида нишонланар экан, ушбу байрам 
муносабати билан ҳар бир инсоннинг ўз Ватани ва ўз 
тилига муҳаббати, эҳтироми, қадрлаш туйғулари янги-
ланади.

Байрамлар муборак, азиз газетхон!

Қонун устуворлиги – 
адолат тамойили

АҲОЛИ  БАНДЛИГИ   – 
ИЖТИМОИЙ НАЗОРАТ ОЙНАСИ

Аҳоли  бандлигини  таъминлаш 
дастакларидан бири бу субсидия-
ланган иш ўринларидир. Вилоят 
Бандлик ва ижтимоий дастурлар-
ни мувофиқлаштириш бошқар-
маси бошлиғи Асия Темирбаева 
бу борада амалга оширилаётган 
ишлар ҳақида маълумот берди.

Вилоят ҳокими иш ўринлари 
ташкил этиш, маҳаллий аҳоли 
бандлигини таъминлаш бораси-
даги ишларни янада кучайтириш 
юзасидан  топшириқлар берди.

 – Янги иш ўринлари ташкил 
этиш, аҳолини доимий иш билан 

таъминлаш давлатимиз раҳбари 
томонидан белгиланган вазифа-
лардан биридир. Одамларнинг 
ҳаёт сифатини яхшилаш –  усту-
вор вазифамиздир. Вилоятда бу 
борада барча зарур чора-тадбир-
лар амалга оширилади, – деди 
вилоят ҳокими.

Имтиёзли иш ўринларини таш-
кил этиш учун умумий транс-
фертлардан 32,7 миллиард тенге 
йўналтирилди.

Вилоят ҳокимининг 
матбуот хизмати.

20 ФЕВРАЛЬ – БУТУНЖАХОН 
ИЖТИМОИЙ АДОЛАТ КУНИ

Сиёсат ва иқтисодиёт

� Вилоят ҳокимининг матбуот хизмати хабар қилади: 

Жасоратга таъзимЖ

Мамлакатимизда меҳ-

натни муҳофаза қилиш 
ҳамда унинг хавфсиз-
лигини таъминлаш бо-
расида залворли ишлар 
амалга оширилмоқда.

Яқинда Сариоғоч тумани-
даги Тўлибай ботир номли 
мактабда таълим муассаса-
лари раҳбарлари ва мутасад-
дилари иштирокида ҚР “Меҳ-
нат Кодекси”ни ўрганишга 
бағишланган машғулот уюш-
тирилди. Мазкур ҳужжатнинг 
182-боби талаблари асосида 
ташкил этилган тадбирда ҚР 
Меҳнат ва аҳолини ижтимоий 

Мақсад – Қозоғистон Республика-
си ҳамда Эрон Ислом Республикаси 
ўртасида икки томонлама савдо-иқ-
тисодий ҳамкорликни мустаҳкамлаш 
ва маҳаллий тадбиркорлар билан 
тажриба алмашиш эди.

Хизмат сафари чоғида делегация 

аъзолари Эрон Ислом Республика-
сининг саноат, кон ва савдо вазири 
Сайед Муҳаммад Отабек билан уч-
рашди.

Анжуман доирасида, Туркистон 
вилояти тадбиркорлик ва саноат 
бошқармаси бошлиғи Н. Мирзах-

метов минтақада 25 млн. АҚШ дол-
ларига “Гилам заводи” лойиҳасини 
амалга ошириш юзасидан “Sorena 
Carpet Co” МЧБ раҳбари Реза Мах-
мудиан ҳамда Iran Carpet Export 
Symposium раҳбари Насер Серажи 
ўртасида ўзаро ҳамжиҳатлик тўғри-
сида меморандум имзолашди.

Туркистонда эрон гиламлари кўр-
газмаси ҳамда гилам заводини очиш 
тўғрисидаги икки томонлама музока-
ралар юритилди. Келгусида эронлик 
тадбиркорлар вилоятимиздаги сар-
моявий муҳит билан танишиш мақ-
садида махсус хизмат сафари билан 
келишни режалаштирмоқда.

Лойиҳага шаҳарни 2040 йил-
га қадар ривожлантириш режаси 
киритилган. Шаҳарнинг инфра-
тузилмасини яхшилаш, сайёҳлик 
соҳасини ривожлантириш, тарихий 
қадамжолар ва ёдгорликларни 
асрашга асосий эътибор қаратил-
ган. Шу билан бирга, шаҳарнинг 
ҳар бир қисмини ривожлантириш, 

ижтимоий иншоотлар билан таъ-
минлаш, иссиқлик ва сув тизим-
лари салоҳиятини аҳоли сонига 
кўра босқичма-босқич ошириш, 
шаҳардаги автомобиль йўлларини 
мақбуллаштириш ва бошқа маса-
лаларни ўз ичига олган. 2040 йили 
Туркистон шаҳри аҳолисининг сони 
400 мингга етади, деб режаланиб, 

шаҳарнинг Бош режаси шу асосда 
кенгайтирилган.

Минтақа раҳбари Бош режани 
таҳлил қилиб, қўшимчалар кири-
тишни топширди.

Мажлисда вилоят ҳудудида-
ги туман, шаҳар марказларининг 
дизайн-кодини ҳозирлаш, аҳоли 
манзилларининг меъморчилигини 
яхшилаш, “Біркөлік” рекреация 
ҳудудини тартибга келтириш юза-
сидан таклифлар ҳамда шаҳар-
созлик бошқармасининг раҳбари 
Нурлижан Букебаевнинг ҳисоботи 
тингланди. 

Шўро қўшинлари Афғонистон 
ҳудудидан олиб чиқиб кетилгани-
нинг 36 йиллиги муносабати билан 
Тўлебий туманида “Мардлик – элга 
мерос, авлодларга шиор” мавзуида 
тадбир уюштирилди. 

Тўлебий майдонидан бошланган тан-
танали маросимда жангчи-фахрийлар 
ва уларнинг оила аъзолари, ҳарбийлар, 
ҳуқуқ-тартибот органлари вакиллари, 
ташкилот ва идоралар раҳбарлари, ту-
ман фаоллари машъум урушда байнал-
милал бурчини адо этиш чоғида ҳалок 
бўлганлар хотирасини бир дақиқа сукут 
билан ёд этиб, «Мангу олов» ёдгорлиги 
пойига гулчамбарлар қўйишди. 

Тантанали йиғилиш туман маданият 
уйида давом этиб, унда сўзга чиққан 
туман ҳокимининг ўринбосари Бағдат-
бек Жанғазиев Афғонистон ҳудудида 
ўн йилдан зиёд давом этган урушда ту-
ман вакиллари ота-боболаримизга хос 
мардлик намуналарини кўрсатганини 
ва халқимиз буни ҳеч қачон унутмас-
лигини яна бир бор эслатди ва Афғо-
нистонда ўз жанговар бурчини шараф 
билан адо этиб, ҳозирда туманнинг иж-
тимоий ҳаётида фаол иштирок этаётган 
фуқароларга туман ҳокимининг ташак-
курномасини топширди. 

– Бугун Шўро Иттифоқи аскарлари-
нинг Афғонистондан олиб чиқилганига 
36 йил тўлди. Жанглар тугайди, аммо 
тарих абадий қолади. Афғон уруши ҳ ам 
тарихдир. Бироқ, халқ уни унутмайди, 
чунки унинг ҳикояси аскарлар қонига, 
оналарнинг кўз ёшларига битилган. 
Республикамиздан 22 минг аскар шу 
урушда иштирок этган. Улардан 700 на-
фардан зиёди ҳалок бўлди. Туманимиз-
дан Афғон урушида 113 йигит иштирок 
этиб, улар мардлик ва жасорат намуна-
ларини кўрсатди, – деди туман фахрий-
лар кенгаши раиси А. Шинғисбаев.

Тадбирда туман санъаткорлари 
томонидан концерт дастури намойиш 
этилди.

***

Ал Форобий номли мактабда Аф-
ғон урушида мардларча ҳалок бўл-
ган, вафотидан сўнг “Қизил Юлдуз” 
ордени билан тақдирланган Нурид-
дин Миралиев хотирасига бағишлан-
ган тадбир ўтди. 

– Шу йил 15 февралда Шўро қўшин-
ларининг Афғонистондан чиқарилгани-
га 36 йил тўлди, – деди тадбир ташки-
лотчиси Махсуда Мирҳакимова. – Кўриб 
турганингиздек, афғон оғриқлари ҳеч 
қачон битмайди, чунки, улар вақти-
вақти билан инсон қалбини безовта 

қилади. Афғон уруши, унинг оқибатлари 
ҳақида қанчадан-қанча мақола, очерк, 
таассурот, шеър-у достонлар, ҳикоялар 
ёзилган, кинофильмлар яратилган. 
Афғонистон тупроғида шаҳид бўлган-
ларнинг пок номларини эслаб туриш, 
руҳларини шод қилиш бизнинг инсоний 
бурчимиз. 

Ўқувчиларнинг бадиий чиқишлари 
намойиш этилди. Бу каби тадбирлар 
ёшларда Ватан олдидаги фарзандлик 
бурчини эслатиб, масъулиятининг яна-
да юксалишида муҳим ўрин тутади.

А. АБДУФАТТОҲ.

Астана шаҳрида Хожа Аҳмад 
Яссавий номидаги ХҚТУ Ваколат-
ли Кенгашининг 78-мажлиси ўтди. 
Унда муҳим масалалар муҳокама 
қилиниб, тегишли қарорлар қабул-
ланди.

Мажлисда Ваколатли Кенгаш раиси, 
профессор Муҳиддин Шимшек, Қозоғис-
тон Фан ва олий таълим вазири ўрин-
босари Талғат Ешенқулов, Туркия томо-
нидан Кенгаш аъзоси Иброҳим Қалин, 
ҚР Парламент Сенати депутати, олим 
ва жамоат арбоби Дархан Қидирали, 
Туркия Маданият ва туризм вазири ўрин-
босари Сердар Чам, Туркистон вилоят 
ҳокимининг ўринбосари Бейсен Тажи-
баев, Қозоғистон Молия вазирлигининг 
Ижтимоий соҳа бюджети департаменти 
директори Жанар Алдасугурова ва уни-
верситет ректори Жанар Темирбекова 
иштирок этди.

Мажлисни Муҳиддин Шимшек очиб, 
иштирокчиларга муваффақият тилади. 
Тадбирда дорилфунуннинг тараққиёт  ва 
стратегик масалалари муҳокама қилин-
ди.

Вилоят ҳокимининг ўринбосари Нурбўл 
Турашбеков етакчилигидаги делегация Сиань 
шаҳридаги Бош консулликнинг шафелиги ва 
ташкилотчилигида Хитой Халқ Республика-
сига хизмат сафари билан борди. Минтақа 
делегацияси дастлабки куни Шэньси вилоят 
губернатори муовини Чэнь Чуньцзян билан 
учрашди.

МЕҲНАТ ҚОНУНЧИЛИГИ 
ТАЛАБЛАРИ АСОСИДА

ҳимоя қилиш вазирлигига қарашли рес-
публика илмий-тадқиқот институтининг 
Шимкент шаҳри ва Туркистон вилояти 
бўйича филиали директори Фахриддин 
Қоратоев иштирок этди.

У Қозоғистон Республикаси Прези-
денти Қасим-Жўмарт Тўқаевнинг “Ана 
тiлi” газетасига берган мусоҳабаси, шу-
нингдек, яқинда ўтган Ҳукуматнинг кен-
гайтирилган йиғилишида мамлакатимиз 

ички ва ташқи сиёсатига оид муҳим 
масалаларга тўхталиб, жорий йилнинг 
“Ишчи касблари йили” деб эълон қили-
ниши муносабати билан меҳнат ода-
мини қадрлаш, уларга етарли эҳтиром 
кўрсатиш, ёшларни ишчи касбларни 
эгаллашга жалб қилиш зарурлигини 
таъкидлади.

З. МЎМИНЖОНОВ.
Тасвирларда: тадбирдан лавҳалар.

ÆÀÍÃËÀÐÄÀ ÆÀÑÓÐ, 
ÒÈÍ×ËÈÊÄÀ ÌÀÑÐÓÐ ÈÍÑÎÍËÀÐ

Туркистон шаҳрининг 
бош режаси муҳокама қилинди

Вилоят ҳокимлигида Туркистон шаҳрининг Бош режасига 
ўзгартишлар ва қўшимчалар киритиш масаласи муҳокамасига 
бағишланган мажлис ўтди. Тадбирда минтақа раҳбари ҳамда 
шаҳар меъморчилик кенгашига Бош режанинг лойиҳаси тақдим 
этилди.

Эронлик сармоядорлар 
билан ҳамкорлик

Вилоятимизга сармоя жалб этиш, ишлаб чиқариш корхоналарини 
очиш йўналишида ишлар давом этмоқда. Минтақа делегацияси ҚР 
Савдо ва интеграция вазири Арман Шаққалиев бошчилигида деле-
гация Теҳрон шаҳрида ҚР ҳамда Эрон Ислом Республикаси иқтисо-
дий фаоллари анжуманида иштирок этди. 

ВИЛОЯТ ДЕЛЕГАЦИЯСИ –- 
ХИТОЙДА

Учрашувда томонлар Туркистон вилояти ва Шэнь-
си вилояти орасидаги савдо-иқтисодий алоқаларни 
ривожлантириш ва минтақалараро ҳамкорликни 
янада мустаҳкамлаш масалаларини муҳокама қилди. 
Таъкидлаш жоизки, ўтган йили икки минтақа ўртаси-
да қардошлик меморандуми имзоланган эди.

Шэньси вилояти – Хитойнинг етакчи иқтисодий 
марказларидан бири бўлиб, саноат, қишлоқ хўжа-
лиги, савдо соҳаларида улкан салоҳиятга эга. Икки 
минтақа ҳамкорликдаги сармоявий лойиҳаларни 
амалга ошириш, инновациялар соҳасида тажриба 
алмашиш, савдо ҳажмини оширишдан манфаатдор-
ликларини билдирди.

Томонлар сув захираларидан самарали фойдала-
ниш, илғор технологияларни татбиқ эт иш масалала-
рини муҳокама қилиб, ушбу йўналишларда тиғиз иш 
юритиш, умуман, ҳамкорликни кучайтиришга кели-
шиб олишди.

ҲҚТУнинг тараққиёти 
муҳокама қилинди

Тўлебий туманининг сў-
лим Сарқирама қишлоғида 
истиқомат қилаётган Талди-
бек оға ва Назила опанинг 
хонадонига кўпчиликнинг 
ҳаваси келади. 

Миллий қадриятлари руҳида 
вояга етган ҳамда анъанала-
ри, тили ҳамда урф-одатлари 
улуғланган оилага келин бўлиб 
тушган татар қизи Назилахон 
хонадонга бамисоли нур бўлиб 
кирди ва ўзи билан бирга ба-
рака олиб келди. Келин оила 
бахтининг тимсолига айлан-
ди. Хонадон соҳиби Талдибек 
Жақсибеков билан қишлоқ 
округига қарашли 4 қишлоқ 
аҳолисини ҳафтада атиги 4 
кун сув билан таъминлаётган 
”Қыдыр“ каналини хусусий тад-
биркорларга кичик ГЭС қури-
лишига берилишини тўхтатиш 
борасида ташкил этилган та-
шаббускор гуруҳнинг раҳбари 
сифатида ушбу муаммони га-
зетада ёритишни сўраб, таҳри-
риятга келганида танишгандик. 
Ҳамқишлоқларининг дарди 
билан яшайдиган, серғайрат 
ташкилотчи, фидойи отахонга 
ҳурматим ошди. Аҳил оила со-
ҳиблари билан суҳбатлашиб, 
уларнинг намунали ҳаётини 
ёритишга жазм қилдим. 

Талдибек оға қозоқи овулда 
истиқомат қилса-да, соф, ада-
бий рус тилида гаплашади. Ҳу-
қуқий жиҳатдан муассасаларга 
мурожаат қилишда ҳам, икки 
тилда тайёрланадиган ҳужжат-
ларга ҳам ўта талабчанлиги 
боисми, яқинларининг, ҳам-
қишлоқларининг энг яқин мас-
лаҳатчиси. Шунингдек, миллий 
қадриятларнинг сақланиши, 
анъаналар улуғланишининг 
тарғиботчиси.

Ўтган йил поёнида 1,5 минг 
аҳоли истиқомат қиладиган 
қишлоқнинг “Қарар ата” мас-
жидига учинчи бор имом этиб 
тайинланди. Оила раҳбари 
бундан ўттиз йил муқаддам 
ҳаётида шундай кескин бури-
лишлар рўй беришини, диний 
лавозимда фаолият юрити-
шини ҳатто тасаввурига ҳам 

келтирмаган экан. У вилояти-
миздаги гидромелиоратив қу-
рилиш билим юртини тамомла-
ди. Алматидаги Халқ хўжалиги 
институтига ўқишга кирди. Уни 
ҳам муваффақиятли тамом-
лаб, вилоят молия бўлимида 
катта ревизор бўлиб ишлади. 
Кейин ҳаётида устоз-мураб-
бийлик йўли бошланди. Ҳисоб 
йўналиши бўйича ёш мутахас-
сисларга сабоқ берди. Тароз 
енгил саноат институтида иқ-
тисод асосларидан талаба-
ларга дарс берди. Талдиқўрғон 
шаҳрида 1985-1993 йиллар мо-
байнида қурилиш техникумида 
сиёсий иқтисоддан сабоқ бер-
ди. Кўплаб шогирдларнинг етук 
мутахассис бўлишида унинг 
хизматлари беқиёс. Минскда 
ҳисоб йўналиши бўйича Итти-
фоқ давлатларидан йиғилган 
ҳисобчиларнинг махсус курси-
ни ҳам тамомлаган. 

Талдиқўрғон қурилиш техни-
кумида ишлаб юрган кезлари-
да талабалар орасида таҳсил 
олаётган, ўз ишига пишиқ, 
талабчан, ўта масъулиятли На-
зилага меҳри тушди. Биринчи 
оиласи билан ажрашганлиги-
ни, агар у рози бўлса, у билан 
оила қуриш нияти жиддий 
эканлигини маълум қилди. 19 
ёшли талаба қиз 35 ёшли усто-
зининг гапларини диққат билан 
тинглаб, онаси билан масла-
ҳатлашиши учун 3 ой муҳлат 
сўради. Тақдирни қарангки, 
қизнинг онаси билан отасининг 
ўртасидаги тафовут ҳам 15 
ёшни ташкил этган экан. Она 
масъулиятли, малакали му-
раббийга қизини беришга рози 
бўлди.

– Унинг қўлини сўраб қўйди-
му, хаёлимда бир фикр менга 

тинчлик бермайди. Уни бахтли 
қила олармиканман, деган ўй 
роса қийнади, – дейди Талди-
бек оға. – 1991 йили Назила 
билан оила қурдик. Ўғлим Да-
нияр дунёга келди. 1993 йили 
Сарқирамага кўчиб келдик. 
Икковимиз вилоят статистика 
бошқармасига интервьюер 
бўлиб ишга кирдик. Қишлоғи-
миздаги 30 нафар оиланинг 
турмуш тарзи, яшаш шароити-
ни ўрганамиз ва бир ойда бир 
марта ҳисобот топширамиз. 
1995 йили Жалғас ўғлимиз 
туғилди. Бошқармадаги штат 
2001 йили ёпилганлиги боис 
“Атамекен” корпорациясида 
фаолиятимизни давом эттир-
дик. Аждодларимиз тарихи 
мени доим қизиқтириб келган. 
“Сихим” уруғиданмиз. Унинг 
“Қусийрақ” (“Тўқсейит”) тармо-
ғидан тарқалганмиз. “Сихим”га 
қадар авлодларимизни ўрган-
дик. Етти авлодимнинг исмла-

ри, тарихини чуқур ўргандим, 
изландим. Аждодларимиздан 
бизга мерос ҳикматларини 
таҳлил қилдим, фарзандла-
римга ҳам шуни сингдирган-
ман. Яратган менинг қалбимга 
имон нурини берди. 2003 йили 
Исломий саводхонлик курсини 
тамомладим. Қишлоғимиз мас-
жидига мени муаззин этиб та-
йинлашди. 2005 йили Алдияр, 
2007 йили Шадияр, 2012 йили 
Шамсия қизим, 65 ёшимда 
эса Ардияр исмли ўғлим дунё 
келди. Яратган бизга 5 ўғил, 
1 қиз ато этди. Қариндошлар, 
танишларимнинг “сенга қо-
зоқ қиз топилмадими, татарга 
уйланиб, нима қилардинг”, 
деган дашномларни ҳам эшит-
ганман. Бироқ вақти келиб, 
аёлимнинг миллатидан орлан-
ган инсонлар бармоғини тиш-
лашди. Қозоқ урф-одатлари-
ни, анъаналарини Назиладек 
қадрлайдиган ва уларга ихлос 

билан риоя қиладиган аёл 
қишлоғимизда ҳам, яқинлари-
миз орасида ҳам топилмаса 
керак. Баъзида умримиз фақат 
меҳнат ҳамда фарзанд тарбия-
си билан ўтаётгандек туюлади. 
Сарқирамадан умуман ташқа-
рига чиқмай қўйган умр йўл-
дошимга қараб, “Сарқирамани 
кўрдинг, Қорамуртни кўрдинг, 
менга турмушга чиққанингга 
розимисан, бахтлимисан”, деб 
ҳазил аралаш сўраб қўяман 
баъзан. Унинг қувончдан кўз-
лари порлаб, тасдиқлашининг 
ўзи улкан неъмат.

Оила соҳиблари фарзанд-
ларини комил инсонлар сифа-
тида вояга етказишди. Данияр 
«Сарыағаш» мадраса-колле-
жини тамомлади, Қоҳирадаги 
Ал Азҳар университетининг 
араб тили курсини, бундан 
ташқари Туркияда турк тили 
курсини, Нур-Муборак Миср 
Ислом маданияти универси-
тетини, сўнг магистратура йў-
налишини тамомлади. Ило-
ҳиётшунос, устозлик билан 
шуғулланмоқда. Жалғас ҳам 
“Нур-Муборак”ни тамомла-
ди. Айни дамда “Ақ булақ” 
қишлоғи масжидининг имоми. 
Алдияр Кўксаёқдаги коллежни 
туризм ихтисослиги бўйича 
тамомлади. “Нур Муборак”нинг 
1-босқич талабаси. Шадияр 
Оқсувкентдаги коллежда таҳ-
сил олмоқда.

Оиламизда анъанага кўра 
фарзандларимиз грант асоси-
да Нур-Муборак Университети-
да таҳсил олишмоқда, – дейди 
суҳбатни давом эттириб На-
зила опа. – Насиб этса, ҳамма 
фарзандларимиз ўша илм мас-
канини тамомлашади. Ёзилма-
ган қонун, анъанага айланган. 

Фарзандларимиз грант асоси-
да хорижда таҳсил олишади, 
нақ уч фарзандимиз нуфузли 
олийгоҳнинг талабалари бўл-
ган пайтда, биз қишлоқда иқ-
тисодий жиҳатдан қийналган 
пайтларимиз эди. Ризқимиз 
тортилиб қолган пайтларни 
эслаймиз. Бу ҳам улкан бахт, 
шукр қилганман, нолиган эмас-
ман. Кунимиз қотган нонга қол-
са-да, фарзандларимиз икки 
дунё саодатига элтувчи илм-
ларни хорижий давлатларда 
ўзлаштираётган эдилар. Қай-
нонам ёшлигида оламдан ўтиб 
кетганлиги боис катта овсиним 
Жадира янгам менга ҳам она, 
ҳам опалик қилганлар. Аллоҳ 
уларни раҳматига олсин, қо-
зоқ халқининг анъаналарини, 
урф-одатлари, маданиятини, 
таомларининг қандай тайёр-
ланишини сабр-бардош билан 
ўргатдилар. Қарийб 35 йил 
бирга аҳил ҳаёт кечирмоқда-
миз. Фарзандларимиз умр йўл-
дошимнинг биринчи оиласидан 
дунёга келган қариндошлари 
билан дўстона мулоқотда. Кат-
таларнинг муносабатларига 
фарзандлар масъул эмас. Ота 
шундай маънавий қудратга эга 
бўлиши керакки, фарзандлари 
унинг атрофига жамланиб, 
доимо унинг маслаҳати ва оқ 
фотиҳаси билан тадбир олиш-
лари жоиз. Умр йўлдошим 
фарзандларга шундай тўғри 
йўл кўрсатувчи, дуогўйи, маъ-
навий қувват манбаи эканлиги-
дан бахтли онаман!

Ҳавас қилгулик, намунали, 
илм соҳиблари ва олимлар 
етиштирадиган оилалар фах-
римиз.

М. САЪДУЛЛАЕВА.

Қозоғистон халқи Ассамблеясига 30 йил

ОИЛА АҲИЛЛИГИ –
ЖАМИЯТ БЕЗАГИ

Вилоят “Улес” хайрия жамоа жамғармаси раиси Райимжон 
Қўчқоров невараларига аталган совғаларини тақдим этди. Ҳу-
сан Суннатулла ўғли ҳаётлигида амалга оширган кўп хайрли 
ишларни фахрий отахон Тўлқин Саидмуродов ҳурмат билан 
тилга олди. 

Ҳ. Садиров 2020 йили коронавирус хасталиги туфайли ва-
фот этди. Ўлимидан бир кун муқаддам телефон орқали муло-
қотда бўлганимиз ёдимда. Кентов шаҳар маслаҳати депутати 
Бекзод Ҳабибов ташаббуси билан Ҳ. Садиров ҳаёти ва фао-
лиятига оид суратлар, маълумотлар республика “Алтын кітап”-
га киритилиб, хотира кечаси ташкил этилган. Хонадон соҳиба-
си, Ҳусан Суннатулла ўғлининг умр йўлдоши Дилдор Аҳмад 
қизи ҳам оламдан ўтган. Ўтганларнинг охиратлари обод бўл-
син! Ота-она чироғини ёқиб ўтирган қобил фарзанд – Шерзод 
Ҳусан ўғли умр йўлдоши Лутфия Неъмат қизи билан Халил, 
Муҳаммадали, Олтиной исмли фарзандлар тарбияламоқда. 
Отаси ҳаётлигида орзу қилган янги уйни ўғли барпо этаётган-
лигини кўриб чин дилдан қувондик. 

Ш. МАДАЛИЕВ.

Тасвирда: Ҳ. Садиров оиласи даврасида; меҳмонлар ва хона-
дон соҳиблари.

Хотира – муқаддас 

ҲУСАН САДИРОВ 

ХОНАДОНИДА 
Қарноқ қишлоғи 

ўзбек этномаданият 
бирлашмасига кўп 
йиллар самарали 
раҳбарлик қилган, 
таҳририятнинг хо-
лис ва фаол жон-
куярларидан бири, 
М. Қошғарий номли 
мактаб ўзбек тили ва 
адабиёти муаллими, 
марҳум Ҳ. Садиров 
хонадонига ташриф 
буюриб, марҳумнинг 
хотирасига Қуръон 
тиловат қилдик.

Инсон ҳамиша ҳаёти фа-
ровон бўлишини, тўкин-
сочинликда, қулай шароит-
ларда умр кечиришни ис-
тайди ва шунга интилиб 
яшайди. Албатта, бундай 
орзу ва истаклар ҳалол 
меҳнат эвазига амалга ош-
са, унинг соҳиби дунё ва 
охират саодатига эришади.

1939 йил 5 апрель куни та-
валлуд топган Раҳмонқул Хо-
налиев ҳануз бардам-бақувват, 
жамоат ишларида фаол ишти-
рок этмоқда. 

1941 йилда падари бузрук-
вори урушга кетганлиги, воли-
даси эса уч нафар фарзанди 
билан қолганини у кўзда ёш 
билан эсга олади. У оиладаги 
иккинчи фарзанд эди. Шу боис 
7-синфни тамомлагач, онасига 
ёрдамлашиш мақсадида мак-

табни ташлаб, дуч келган ишни 
бажариб, пул топиб, оиласига 
ёрдамлашишга ҳаракат қилди. 

1945 йилда отасидан «қо-
рахат» келади. Шумхабар она-
сига қаттиқ зарба берди, унинг 
қадди букилиб қолади. 

– Акам ва укам ўқирди. 
Мен эса 1956 йилдан бошлаб, 
Свердлов номли жамоа хўжа-
лигида молбоқар бўлиб ишла-
дим. 1961 йили мени ҳарбий 
хизматга чақиришди. 

Йигитлик бурчини ўтар экан, 
меҳнат қилишдан, илм ўрга-
нишдан бўйин товламаган йи-
гитча ҳарбий хизмат билан 
бирга таълим ҳам олиб, “темир 
йўл бригадири” мутахассис-
лигини эгаллади. 1963 йилда 
ҳарбий хизматни тугатиб, она 
юртига қайтди. Темир йўл со-
ҳаси бўйича ишга жойлашди. 5 
йил давомида оддий ишчи си-
фатида фаолият юритди. 

1965 йилда тақдир тақозоси 
билан Ирис Акмалова билан 
турмуш қуришди. Бир йилдан 
сўнг, ўғил фарзанд кўришди. 
Умр йўлдоши сотувчи бўлиб 
ишларди. 

Беш йил мобайнида темир 
йўлда оддий ишчи бўлиб иш-
лаш баробарида, Қорабулоқ 
қишлоғидаги кечки мактабда 

ўқиб, ўрта маълумот ҳақидаги 
етуклик гувоҳномасини олиш-
га муваффақ бўлди. Шундан 
кейин темир йўл тизимидаги 
ишчилар бригадири этиб та-
йинланди. Сўнг Тошкент шаҳ-
ридаги «Темир йўл техникуми»-
га сиртдан ҳужжат топшириб, 
таҳсил олди ва дипломли мута-
хассисга айланди. 

1972 йилдан 1980 йилга қа-
дар темир йўл устаси, «Састў-
бе» цемент заводида ҳам уста 
бўлди. Завод директори унинг 
тиришқоқ, меҳнатсеварлигини 
пайқаб, Москвага 6 ойлик ўқув 
курсига жўнатди. Курсни та-
момлагач, цех бошлиғи сифа-
тида 2000 йилга қадар фаолият 
юритди. 

Ўтган давр мобайнида 5 
йил қишлоқ кенгаши депутати, 
завод касаба уюшма қўмитаси 
раиси ёрдамчиси, фирқа қўми-
таси ёрдамчиси бўлиб ишлади. 

1996 йилда нафақага чиқса-
да, яна 4 йил ёшларга соҳанинг 
сир-асрорларини ўргатишдан 
чарчамади. Хуллас, 20 йил 
заводда, 17 йил темир йўлда 
меҳнат қилиб, ҳақиқий устоз 
номига сазовор бўлди. 

Умри давомида кўп болали, 
кам таъминланган оилаларга 
кўмак берди, масжид қурилиш-

ларидан ёрдамини аямади. 
Қишлоқ ўзбек этномаданият 
бирлашмаси раиси, мактабда 
ота-оналар қўмитаси раиси 
сифатида жамоат ишларида 
фаол иштирок этди. 

– Тўнғич ўғлим автомеханик, 
икки қизим муаллима, кенжа 
ўғлим эса ҳуқуқшунос. Улар-
нинг барчаси уйли-жойли, ўз 
соҳалари бўйича элга хизмат 
қилмоқда, – дейди Раҳмонқул 
Хоналиев биз билан суҳбатда. 

Отахон 13 невара, 16 эвара-
нинг суюкли бобожониси. У ўз 
қишлоғининг ёши улуғ отахон-
ларидан – қарилик гаштини, 
роҳат-фароғатини кўриб, умр-
гузаронлик қилмоқда. 

Меҳнат фаолияти давоми-
да кўплаб фахрий ёрлиқлар, 
кўкрак нишонлари, медаллар 
билан тақдирланган. 

Шунингдек, амалга оширган 
самарали ва фидокорона меҳ-
натлари, жамоат ишларидаги 
фаол иштироки учун “Қишлоқ-
нинг фахрий фуқароси” унвони-
га ҳамда “Сайрам туманининг 
90 йиллиги” медалига сазовор 
бўлган.

 Г. ТУРСУМЕТОВА.
Сайрам тумани.

Ишчи касблари йили МЕҲНАТ ИНСОННИ 
УЛУҒЛАЙДИ

Тадбирни тажрибали тарбия-
чилар Муқаддас Нурматова, 
Шоҳида Баҳромова, Ирода Эр-
матова ташкил этишди.

 Тадбирдан кўзланган мақ-
сад – оналарнинг топшириқлар-
ни бажаришдаги чаққонлиги, 
маҳоратини намоён этиш ва 
тренинг шартларига кўра 4 
гуруҳда иш олиб борилди. Иш-
тирокчилар ушбу гуруҳларда, 
асосан, тилак билдириш, дада-
кэдр усули, кубр ўйини, руҳий 
ўйин, ҳар бир иштирокчи ўз ои-
ласи билан таништириши, пан-
демимика, эртак саҳналашти-
риш, «Биласиз..., билмайсиз...» 

ўйинида фаол иштирок этишди.  
Тренинг ўтказиш жараёни, 

тарбиячиларнинг бўш вақтдан 
унумли фойдаланиши, жамоа-
да ҳамжиҳатликда иш олиб 
бориши, ота-оналар ўртасида 
дўстона муносабатларни мус-
таҳкамлаш, болаларга тарбия 
ва билим беришдаги янги иш 
услубларидан амалиётда са-
марали фойдаланишаётгани 
хусусида боғча услубиятчиси 
Каримқул Пўлатбоев илиқ фикр 
билдириб, тренингга якун яса-
ди. 

«Жанубий Қозоғистон»
 мухбири.

ОТА-ОНАЛАР 
ИШТИРОКИДАГИ ТАДБИР

«Назира ана» болалар боғчаси тарбиячилари 
томонидан ўрта гуруҳ болаларига таълим-тар-
бия беришда, замонавий услубларни қўллаш ва 
ота-оналар ҳамкорлигини кучайтиришга бағиш-
ланган маҳорат сабоғи ўтди. 

Қозоғистон Республикасида тар қа тилади.

Нашр кўрсат ки чи – 65466.

4 №20 (3521), пайшанба, 
20 февраль 2025 йил.
Janubiy.kz Маърифат ва жамият

Обуначиларимиз орасида 

Вазира муаллима 
фахрий ҳордиқда 

Ўтган йили 90 йиллик тў-
йини нишонлаган, серғайрат 
директор Айдар Масалиев 
раҳбарлик қилаётган Шароф 
Ниёзов номли мактабнинг 
математика ўқитувчиси Ва-
зира Ибодулла қизини ҳам-
касблари ва касаба уюшмаси 
қўмитаси ҳурмат эҳтиром ила 
фахрий ҳордиққа кузатишди. 

Вазира Ибодулла қизи 1964 
йили 12 январда Туркистон шаҳ-
рида зиёли оилада туғилди. 
Падари бузруквори Ибодулла 
Ажимат ўғли қурилишда прораб, 
волидаи муҳтарамаси Зебиш 
Раҳматулла қизи ҳисоб соҳаси-
да ишлаган. 

Вазира 1981 йили Ш. Ниёзов ўрта мактабини аъло баҳолар-
га тамомлади. Ўша йили В. И. Ленин номидаги Тошкент Давлат 
университетининг математика факультетига қабул қилинди. До-
рилфунунни аъло баҳоларга тамомлади. Меҳнат фаолиятини таж-
рибали устоз Эргаш Тўлаган ўғли раҳбарлик қилаётган ўзи ўқиган 
мактабда бошлади. Қирқ йил давомида ёш авлодга математика 
фанидан таълим беришда самарали меҳнатлари билан танилди. 
Олий тоифали педагог-тадқиқотчи. ҚР Маориф вазирлиги, вилоят, 
шаҳар таълим бўлимлари, ҳокимликлар фахрий ёрлиқлари билан 
тақдирланган. 

Устоз таълим-тарбия берган иқтидорли шогирдлари билан ҳақ-
ли равишда фахрланади. Хусусан, Тошкент давлат ҳуқуқшунослик 
университетининг факультет декани Шаҳзод Сайдуллаев, Алмати-
да таниқли врач бўлиб ишлаётган Диёра Илёсова, Туркистондаги 
А. Навоий номли мактаб директори Ҳусан Диметов, “MEDINTEL 
MRT” маркази мутахассиси Шаҳноза Алихонова, “Санитас” касал-
хонаси шифокори Шаҳноза Тўреева каби турли касб соҳиблари 
шулар жумласидандир. Илгари ўзи таълим берган аълочи шо-
гирдлари Гулмира Юнусхўжаева, Мамлакат Ёқубова, Нодира Аши-
мова, Шаҳло Жалилова, Дониёр Абдуҳамидов, Ширин Аметова, 
Саодат Абдусатторова ва Зулхумор Абдусатторовалар тажриба-
ли ҳамкасб сифатида қадрдон даргоҳда ёш авлодга таълим-тар-
бия бермоқда. 

Зулхумор АБДУСАТТОРОВА,
 Гулбаҳор БОЙМОНОВА,

 Ш. Ниёзов номли умумтаълим 
мактаб кутубхоначилари.

Саврон туман ўзбек этно-
маданият бирлашмаси раиси 
Қурбонбой Ирисбековнинг 
буюк мутафаккирлар А. На-
воий ва З. Бобур таваллуд 
айёмлари, Абай Қунанбаев-
нинг 180 йиллигига бағишлаб 
ҳамкорликдаги тадбирларни 
ташкил этиш хусусидаги тав-
сия мактубига мувофиқ “Қо-
рачиқ” умумтаълим мактаби 
директори вазифасини ба-
жарувчи Муҳиддин Ғанишев 
раҳнамолигида ўқитувчилар 
ва ўқувчилар ажойиб кеча 
тайёрлашди. 

Кутубхоначи Гавҳар Абсе-
това, ўзбек тили ва адабиёти 
ўқитувчилари Шаробиддин 
Самиев, Ғулом Абдураимов, 
Абдулла Иботов, Шоҳида Аб-
дуллаевалар бадиий китоблар, 
миллий таомлар кўргазмаси 
ташкил этишди, миллий либос-
даги ўқувчилар қўлларини кўк-
сига қўйиб фахрий меҳмонлар 
- қишлоқ ўзбек этномаданият 
бирлашмаси раиси Мирзахон 
Адҳамов, обунада фаол Қо-
дир Аҳмедов, Жаъфар Исма-
туллаевларни хуштавозелик 
билан қарши олишди. Ўқув-
чилар шеърларни ифодали 
ўқиб санъатларини намойиш 
этишди. Фахрий отахонлар эса 
А. Навоий мақбараси зиёрати, 
“Жанубий Қозоғистон” обуна-
си, билим олиш, келажакда 
илм, ҳунар эгаллаб муносиб 

фуқаро бўлиш борасидаги 
панд-насиҳатларини ўқувчи-
ларга ҳавола қилдилар. Компь-
ютер ва смартфонга термулиб 

вақтни зое кетказмаслик, ота-
она, катталарни ҳурмат қилиш, 
А. Навоий, Бобур ва Абай 
ижодидаги поклик, меҳнатсе-

варлик, дўстлик, элга ҳурмат 
фазилатлари ҳақида ажойиб 
мулоқотлар бўлди. 

Доимий обуначиларимиз – 
овоз режиссёри Шоҳрух Ман-
суров, Диана Файзуллаева, 
Дилнура Тўражонова, Меҳ-
рибону Аматжонова, Анора 
Каримова, Мухлиса Тошбоева, 
Севара Шариповалар ҳам тад-
бирдан завқланишди. 

Ш. МАДАЛИЕВ.
Тасвирларда: тадбирдан 

лавҳалар.
 Муаллиф суратга олган.

Янгииқонлик фаол обу-
начимиз, бир туп дарахтда 
ўн хил мева етиштиришга 
эришган, иш тажрибаси 
“Хабар” республика теле-
каналида намойиш этил-
ган моҳир боғбон Олим 
Қосимов “Жанубий Қо-
зоғистон” вилоят газета-
сининг муштарийларига 
февраль ойида мевали 
дарахтларга ишлов бе-
ришга оид маслаҳатлари 
билан ўртоқлашди. Яъни, 
олма, ўрик, барча мева-
ли дарахтлар шохлари 
махсус қайчи воситасида 
буталаб, шакл берилиши 
керак. Бу тадбир 20-25 
февраль кунлари бажа-
рилгани маъқул. 

Дарахт шохлари бута-
либ, шакл берилиши амалда 
ҳосилдорликнинг кўпайишига 
пойдевор бўлади. Кузда мева-
ли дарахтлар тагига маҳаллий 
ўғит солиниб шудгорлангач, 

октябрь, ноябрь ойларида так-
рор-такрор яхоб суви берила-
ди, бу ҳам мўл ҳосил гарови-
дир. 

Ш. МАДАЛИЕВ.

Боғбон маслаҳати

– Биринчи саволимиз – сизнингча, 
мусиқа нима?

– Мусиқанинг етти пардаси орасида ет-
ти минг олам сеҳри бор. Унинг чорак, ним-
чорак пардаларидаги қочиримлар инсоний 
изтироблардан, садоқатдан, боланинг она-
га, онанинг болага меҳру муҳаббатидан 
сўйлайди. Мусиқа – ижрочилик санъати-
нинг сеҳри ва қудратидир.

– Қўшиқчиликнинг, санъатнинг меҳ-
нати залворли, ўзига яраша масъулияти 
бор. Машаққатли соҳани танлашда нима 
туртки бўлган? 

– Оиламизда санъаткор бўлмаган. 
Аммо ота-онам том маънодаги санъат 
шайдолари эди. Ёдимда, болалигимда 
уйимиздаги жавонда қатор китоблар 
бўлиб, у оиламизнинг муқаддас бисоти 
ҳисобланарди. Алишер Навоий, Бобора-
ҳим Машраб, Увайсий, Нодира ғазаллари 
битилган китоблар мени қизиқтирарди. Ди-
лимда санъатга меҳр-муҳаббатни уйғотган 
оқсувкентлик тоғаларимдан бир умр мин-
натдорман. Ям-яшил кенгликлар бағрида 
жойлашган она қишлоғимнинг фусункор 
табиати, ўсиб-улғайган гўша ҳам мени 
санъат йўлига бошлади. Мактабда ўтка-
зилган тадбирларда қўшиқлар, куйлар иж-
ро этдим, кейин турли кўрик-танловларда 
иштирок этдим. 2002 йили “Офарин” кўрик-
танловида совриндор бўлдим. Мактабда 
ўқиб юрган пайтимда раҳматли дадамнинг 
ўртоқлари бизникига келиб, қўярда-қўймай 
қўшиқ айттиришарди. Аввал рубоб чалиш-
ни, кейин тор сирларини ўргандим.

– Кейин олий ўқув юртида ўқиш...
– Аввал Тошкентдаги санъат техни-

кумини тамомладим, ҳарбий хизматда 
Смоленск шаҳрида бўлдим. Лекин, қаерда 
бўлмай, куй-қўшиқ ҳамиша менинг ҳамро-
ҳим бўлди.

– Устозларингиз ва шогирдлар ҳаё-
тингизда алоҳида ўрин тутса керак?

– Албатта ўзбек миллий қўшиқчилик 
санъатини ривожлантиришга ҳисса қўш-
ган санъаткорларнинг барчаси менинг 
маънавий устозларим. Ўзбекистон халқ 
ҳофизлари Орифхон Ҳотамов, Маҳмуд 
Тожибоев, Ҳасан Ражабий, Ўзбекистон 
халқ артистлари Ориф Алимахсумов, Бо-
бомурод Ҳамдамов, Ўзбекистонда хизмат 
кўрсатган артистлар Икромжон Бўронов, 
Раҳматжон Қурбонов ва яна бир неча 
ўнлаб санъаткорлар шулар жумласидан. 
Шогирдларимга келсак, кўпчилик ёш санъ-
аткорлар ижрочилик маҳоратини ошириш 
мақсадида йўл-йўриқ сўраб, мурожаат қи-
лишади. Бугунги кунда “Навоий” гуруҳига 
Ихтиёр Фармонов раҳбарлик қилмоқда. 
Синтезаторда Ўктам Юсупов, доирада 
Азизбек Авазхонов хонанда Давронбек 
Олимжоновга жўр бўлишмоқда, сухандон 
Ваҳобжон Тўйчиев ва оператор Шаҳзод 
Исмоилов ҳам санъат шайдолари.

– Кўпчилик ёшларнинг ўзбек миллий 
қўшиқчилик санъатига юзаки ёндаши-
шини қандай изоҳлайсиз?

– Энг аввало, кеча саҳнага келиб, бугун 
“юлдуз”ликни даъво қилаётган ёшларнинг 

кўпи реклама, техника тараққиёти, уларга 
йўл-йўриқ ўргатаётган кишилар таъсирида 
мухлислар кўнглига йўл топаётгани ҳеч 
кимга сир эмас. Ҳамма нарсанинг табиий 
бўлгани яхши эмасми? Чунки ҳақиқий 
хонанда ҳеч қачон ҳомий қидирмайди. Ҳа-
қиқий санъатни халқнинг ўзи топиб олади, 
халқнинг ўзи унга баҳо беради.

– Миллий куй-қўшиқларни сиз қандай 
тасаввур қиласиз?

– Миллий қўшиқ деганимизда бу мил-
латнинг эзгу орзу-умидлари, миллатнинг 
ўзининг оҳанги, ўзининг куйи. Ёр-ёрда ҳам, 
ҳатто аллада ҳам бор ўша оҳанг. Ёр-ёрда 
ҳам ҳақиқий миллий одамларнинг юра-
гидаги оҳу-зори бор. Тасаввур қиладиган 
бўлсангиз, мақомларда ўтмиш аёллари-
мизнинг, ота-боболаримизнинг оҳу-зори 
бор. Шунинг учун миллийлик ҳар бир мил-
лат вакилининг қалби тубидан чиқадиган 
миллий оҳанг. Миллийлик акс этмаган 
оҳанг, бу бегона оҳанг. Ўзимизники эмас. 
Аралаш оҳанглар дейилади. Ҳозирги ёш-
ларга келадиган бўлсак, ёшларнинг ҳара-
кати яхши. Лекин халқнинг юрагидан жой 
олиш ҳар кимга ҳам насиб қилавермайди. 
Ишончим комил, ўқиб, изланиб, меҳнатдан 
чўчимаса, ҳозирги ёш хонандалар ораси-
дан ҳам яхши хонандалар, яхши ҳофизлар 
чиқади.

– Ишларингизга ривож, ижодий му-
ваффақиятлар тилаб қоламиз.

С. МИРЗО.

ÌÅÂÀËÈ ÄÀÐÀÕÒÃÀ
ØÀÊË ÁÅÐÈØ ÂÀ ÁÓÒÀØ

P.S. Шароф Ниёзов номли мактаб маъмурияти ва касаба 
уюшмаси ҳамда ота-оналар қўмиталари тажрибали устоз, 
меҳнати билан элда эъзоз топган, шогирдлари ҳурматини 
қозонган Вазира Ибодулла қизи Ажиметовага фахрий ҳордиқ-
да мустаҳкам саломатлик, баркамоллик тилаб, бахт-саодат 
тилайди. “Жанубий Қозоғистон” таҳририяти ҳам эзгу ният-
лар ижобатига тилакдош. 

НАВОИЙ ИЖОДИЙ МЕРОСИНИ 
ЎРГАНИШ МАСЪУЛИЯТИ

Санъат майдонига яхши умидлар, яхши ниятлар билан ки-
риб келаётган ҳар бир хонанданинг ўз орзуси бор. Ҳар бир 
хонанда ўзига йўл танлайди, кетаётган йўли олис, нотаниш, 
табиийки, у кетаётиб, одамлардан манзилга бориш йўлларини 
сўрайди. Бири тушунтириб беради, иккинчиси йўлда йўлдош 
бўлишдан чўчимайди. Шу йўлни танлаган ҳар бир санъаткор-
нинг етук ижрочи бўлиб етишиши осон эмас, албатта. Ёш санъ-
аткорда ҳали етарли билим йўқ, унда фақат эзгу ҳавас бор, 
холос. У йўл кўрсатувчига муҳтож. Ўз ниятига астойдил эри-
шиш санъаткорнинг ҳаракатига боғлиқ. Тўлебийлик Ваҳобжон 
Садирбоев ҳар гал торини қўлига олганда шуни дилдан ҳис 
қилади, жўшқинроқ, янада серавжроқ куйлагиси келади. Чунки 
у болаликдан интилган ниятига эришди. Халқимизнинг мумтоз 
қўшиқларини маромига етказиб ижро этувчи санъаткор кўп 
йиллар «Навоий» гуруҳига раҳбарлик қилган.

Қўшиқ – қалб эхтиёжи

Ҳурматли Тўлебий тумани 
фуқаролари!

2025 йил 1 март куни, соат 11:00да 
Тўлебий тумани ўзбек этномаданият 
бирлашмасининг ҳисобот-сайлов йиғи-
лиши ўтишини маълум қиламиз.

Мажлисда иштирок этадиган деле-
гатлар тақсимоти: ҳар 500 одамдан 1 
делегат.

Манзил: Тўлебий тумани, Султон-
работ қишлоғи, Сауран кўчаси, “Сул-
тонработ” умумтаълим мактаби-
нинг мажлислар зали.

Ташкилий қўмита.
Телефон: 

8-778-333-31-34 Замир Муҳаммаджонов;
8-778-164-25-06 Анормат Ўсмонов.

Ҳурматли Жетисай тумани 
фуқаролари!

2025 йил 28 февраль куни, соат 
11:00да Жетисай тумани ўзбек этнома-
даният бирлашмасининг ҳисобот-сайлов 
йиғилиши ўтишини маълум қиламиз.

Мажлисда иштирок этадиган деле-
гатлар тақсимоти: ҳар 500 одамдан 1 
делегат.

Манзил: Жетисай тумани, Атақў-
нис қишлоғи, Абилай кўчаси, А. Жомий 
номидаги 24-сонли умумтаълим мак-
табининг мажлислар зали.

Ташкилий қўмита.
Телефон: 

8-778-333-31-34 Замир Муҳаммаджонов;
8-702-768-20-70 Салоҳиддин Қамбаров.

Ҳурматли Мақтаарал тумани 
фуқаролари!

2025 йил 28 февраль куни, соат 11:00да 
Мақтаарал тумани ўзбек этномаданият 
бирлашмасининг ҳисобот-сайлов йиғили-
ши ўтишини маълум қиламиз.

 Мажлисда иштирок этадиган делегат-
лар тақсимоти: ҳар 500 одамдан 1 делегат.

Манзил: Мақтаарал тумани, Ийржар 
қишлоқ ҳокимлиги, Мақтажан қишло-
ғи, Атамекен кўчаси, 1-уй, “Мақтажан” 
умумтаълим мактабининг мажлислар 
зали.

Ташкилий қўмита.
Телефон: 

8-778-333-31-34 Замир Муҳаммаджонов;
 8-771-626-32-67 Муҳсин Азмиддинов.


